ԱՄՓՈՓԱԹԵՐԹ

«Որպես նվիրատվություն գույք ընդունելու, գույք ամրացնելու և մի շարք ընկերություններ լուծարելու մասին» ՀՀ կառավարության որոշման նախագծի վերաբերյալ հանրային իշխանության մարմիններից ստացված դիտողությունների և առաջարկությունների

	
	Առաջարկության հեղինակը¸ գրության ստացման ամսաթիվը և համարը


	Առաջարկության բովանդակությունը
	ՀՀ էկոնոմիկայի նախարարության դիրքորոշումը


	1
	ՀՀ ֆինանսների նախարարության
31.05.2019
N 01/11-1/8813-19
գրություն
	 1. Առաջարկում ենք նախագծի նախաբանից հանել Հայաստանի Հանրապետության հարկա​յին օրենսգրքի 62-րդ հոդվածի 7-րդ կետին հղումը՝ հաշվի առնելով այն հանգամանքը, որ Հայաս​տանի Հանրապետության հարկային օրենսգրքի 64-րդ հոդվածի 2-րդ մասի 14-րդ կետի համաձայն՝ պետությանը գույքի նվիրատվության գործարք​ներն արդեն իսկ ազատված են ԱԱՀ-ից և անհրաժեշտություն չկա այդ մասով կիրառել ՀՀ հարկային օրենսգրքի 62-րդ հոդվածի 7-րդ մասով սահմանված՝ հարկման բազայի որոշման առանձնա​հատկությունը:


2. Հաշվի առնելով, որ «Կառավարչական իրավահարաբերությունների կարգավորման մասին» օրենքի շրջանակներում պետական կառավարչական հիմնարկների գործունեությունը դադարեցվել է, և վերջիններս գրանցվել են ՀՀ արդարադատության նախարարության պետական ռեգիստրի գործակալությունում որպես պետական մարմիններ՝ անհրաժեշտ է խմբագրել Նախագիծը: 


	Ընդունվել է

Ընդունվել է

	2
	Պետական գույքի կառավարման կոմիտեի

23.05.2019
N 01/14.24/3579-19
գրություն
	 1. Նախագծի նախաբանում՝
- պարզ չէ, թե ինչու է հղում կատարված ՀՀ քաղաքացիական օրենսգրքի 594-րդ հոդվածին և «Հիմնադրամների մասին» ՀՀ օրենքի 8-րդ հոդվածին,
- առաջարկում եմ հղում կատարել նաև «Բաժնետիրական ընկերությունների մասին» ՀՀ օրենքի 27-րդ հոդվածի 2-րդ մասի «ա» ենթակետին, 67-րդ և 68-րդ հոդվածներին և «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ, 6-րդ, 8-րդ մասերին, քանի որ Նախագծով, ըստ էության, գույք է ամրացվում պետական և ենթակա պետական մարմինների։
2. Առաջարկում եմ Նախագծում ներառված գույքը նվիրաբերության փոխարեն նվիրել Հայաստանի Հանրապետությանը։
3. Նախագծի 1-ին կետի 1-ից 5-րդ ենթակետերի համաձայն՝ գույքը ամրացվում է պետական կառավարչական հիմնարկներին, մինչդեռ «Կառավարչական իրավահարաբերությունների կարգավորման մասին» ՀՀ օրենքի 24-րդ հոդվածի 2-րդ մասի համաձայն՝ «Սույն օրենքի ուժի մեջ մտնելուց հետո «Պետական կառավարչական հիմնարկների մասին» Հայաստանի Հանրապետության 2001 թվականի հոկտեմբերի 23-ի ՀՕ-247 օրենքը չի տարածվում սույն օրենքի 9-րդ հոդվածով նախատեսված` կառավարման լիազորություններ իրականացնող սահմանադրական մարմնի (պաշտոնատար անձի) կողմից կառավարվող (ղեկավարվող) պետական մարմինների վրա»։ 
Նույն օրենքի 5-րդ հոդվածի համաձայն գույքը հանձնվում (ամրացվում) է պետական մարմնին և ենթակա պետական մարմնին։  
4. Նախագծի 1-ին կետի 4-րդ ենթակետով նախատեսվում է թվով 5 փակ բաժնետիրական ընկերությունների բաժնետոմսերը որպես պետական սեփականություն ամրացնել Պետական գույքի կառավարման կոմիտեին։ «Կառավարչական իրավահարաբերությունների կարգավորման մասին» ՀՀ օրենքի 
4-րդ հոդվածի 3-րդ մասի համաձայն՝ «Հայաստանի Հանրապետության օրենսդրությամբ սահմանված կարգով պետական մարմնին, ենթակա պետական մարմնին կարող է վերապահվել նաև պետական բաժնետոմսերի կամ բաժնեմասերի տիրապետման իրավասություն»։  
Միաժամանակ առաջարկում եմ Նախագծի հավելված 4-ում «բաժնետոմսերի քանակը» բառերից առաջ լրացնել «Հայաստանի Հանրապետությանը նվիրաբերվող» բառերը։ 
5. Նախագծի 1-ին կետի 5-րդ ենթակետը պարունակում է անորոշություն։ Անհրաժեշտ է նշել ներդրումների աջակցության իրականացնող ընկերության անվանումը։
6. Անհրաժեշտ է Նախագծի հավելվածների վերնագրերը համապատասխանեցնել Նախագծի բովանդակությանը՝ գույքը նվիրաբերվում է Հայաստանի Հանրապետությանը, իսկ համապատասխան պետական և ենթակա պետական մարմիններին ամրացվում է։
Միաժամանակ հարկ եմ համարում նշել, որ եթե Բիզնես Արմենիա Հիմնադրամը (այսուհետ՝ հիմնադրամ) գտնվում է լուծարման գործընթացում, ապա սույն Նախագծի ընդունումը հիմնավորված չէ։ Այդ դեպքում Նախագծի ընդունումը կարող է անբարենպաստ հետևանքներ առաջացնել հիմնադրամի և հիմնադրամի պարտատերերի համար, այդ թվում՝ կարող է հիմնադրամի սնանկության պատճառ հանդիսանալ, ընդ որում՝ պարտատերերի պահանջները չբավարարվելու դեպքում նրանք կարող են վիճարկել սույն Նախագծի (ՀՀ կառավարության որոշման) իրավաչափությունը։
	Ընդունվել է 
Հղումները ճշտվել են
Ընդունվել է
Նախագծով սահմանվել են գոիյքի օգտագործման նպատակները 

Ընդունվել է
Նախագիծը խմբագրվել է

Ընդունվել է

Նախագիծի համապատասխան կետը և հավելվածը խմբագրվել է

Ընդունվել է

Նախագիծը խմբագրվել է

Ընդունվել է

Նախագիծը խմբագրվել է

Մեկնաբանություն
Բիզնես Արմենիա Հիմնադրամը չի լուծարվում


	
	ՀՀ արդարադատության նախարարություն առ 27.հունիսի 2019թ. թիվ 01/27.1/14225-2019 գրություն
	Առաջարկություններ և դիտողություններ չունեն
	

	
	Պետական գույքի կառավարման կոմիտեի

12.07.2019
N 01/14.24/4810-19
գրություն
	1. Պարզ չէ, թե ինչու է Նախագծի նախաբանում հղում կատարված «Հիմնադրամների մասին» Հայաստանի Հանրապետության օրենքի 8-րդ հոդվածին։
2. Նախագծով գույքը նվիրաբերվում է Հայաստանի Հանրապետությանը,  սակայն պարզ չէ, թե ինչու է ընտրվել գործարքի նվիրաբերության տարբերակը և չի ընտրվել նվիրատվության տարբերակը։
Տվյալ պարագայում հարկ է նկատի ունենալ ՀՀ քաղաքացիական օրենսգրքի 605-րդ հոդվածի 1-ին մասը, համաձայն որի` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: 

Մինչդեռ Նախագծի 1-ին կետի ուսումնասիրությունից պարզ է դառնում, որ Նախագծի N1 և N2 հավելվածներում նշված գույքերը (այսուհետ` Գույքեր) նվիրաբերվում են Հայաստանի Հանրապետությանը և ամրացվում են համապատասխանաբար Հայաստանի Հանրապետության էկոնոմիկայի նախարարությանը, Հայաստանի Հանրապետության էկոնոմիկայի նախարարության զբոսաշրջության կոմիտեին` իրենց գործառույթների իրականացման համար օգտագործելու նպատակով, իսկ N3, N5 և N6  հավելվածներում նշված գույքն ամրացվում է Հայաստանի Հանրապետության պետական գույքի կառավարման կոմիտեին` Գույքերի հետագա տնօրինման և /կամ/ շահագործման վերաբերյալ եզրակացություն ներկայացնելու, պետական նպատակներով օգտագործելու, ինչպես նաև Հայաստանի պետական հետքրքրությունների ֆոնդ փակ բաժնետիրական ընկերությանը անհատույց սեփականության իրավունքով հանձնելու նպատակներով:

Այսպիսով գտնում ենք, որ պետական և ենթակա պետական մարմնի կողմից  իրենց գործառույթների իրականացման համար Գույքերի նպատակային օգտագործումը, Գույքերի հետագա տնօրինման և /կամ/ շահագործման վերաբերյալ եզրակացություն ներկայացնելը, ինչպես նաև բաժնետիրական ընկերությանը անհատույց սեփականության իրավունքով հանձնելը չի կարող դիտվել որպես հանրօգուտ նպատակ, հետևաբար առաջարկում ենք Գույքերը ոչ թե նվիրաբերել, այլ ՀՀ քաղաքացիական օրենսգրքի 594-րդ հոդվածի (նվիրատվություն) ուժով նվիրել Հայաստանի Հանրապետությանը: Սույն կետով ներկայացված առաջարկի ընդունման դեպքում Նախագիծը վերախմբագրել:

3. Նախագծի 1-ին կետի 5-րդ ենթակետում հաշվեկշռային բառից հետո լրացնել արժեքով բառը։
4. Որոշման նախագծի 1-ին կետը լրացնել 7-րդ ենթակետով՝ հետևյալ բովանդակությամբ.

7) 8 800,0 հազ.դրամ սկզբնական արժեքով KIA CERATO VIN-KNAFX411BD5819827 ավտոմեքենան (նույնացման համար --------) և որպես պետական սեփականություն ամրացնել Հայաստանի Հանրապետության բարձր տեխնոլոգիական արդյունաբերության նախարարությանը՝ իր գործառույթների իրականացման համար օգտագործելու նպատակով:

5. Նախագծի հավելված 5-ից հանել 103-րդ տողը։
6. Նախագծի 2-րդ կետի 2-րդ ենթակետը շարադրել հետևյալ բովանդակությամբ.

2) ապահովել Բիզնես Արմենիա Հիմնադրամի և սույն որոշման 1-ին կետում նշված համապատասխան պետական մարմինների միջև նվիրաբերության (իսկ սույն գրության 2-րդ կետում նշված առաջարկն ընդունելոը դեպքում՝ նվիրատվության) պայմանագրերի (այսուհետ՝ պայմանագրերի) կնքումը՝ դրանցում նախատեսելով, որ պայմանագրերի նոտարական վավերացման հետ կապված ծախսերը ենթակա են իրականացման համապատասխան պետական մարմինների միջոցների հաշվին:

7. Նախագծի 3-րդ կետի 3)-րդ ենթակետում լուծարման հանձնաժողովի կազմում նախատեսել նաև ՀՀ էկոնոմիկայի նախարարության ներկայացուցչին։
8. Նախագծի 4-րդ կետի 3)-րդ ենթակետում հանել «ինչպես նաև պայմանագրերի կնքումից բխող» բառերը։
9. Անհրաժեշտ է Նախագծի հավելվածների վերնագրերը համապատասխանեցնել Նախագծի բովանդակությանը՝ գույքը նվիրաբերվում է (նվիրատվության է տրվում)  Հայաստանի Հանրապետությանը, իսկ համապատասխան պետական և ենթակա պետական մարմիններին ամրացվում է։
10. Նախագծի N5 և N6 հավելվածներում նշել նաև ավտոմեքենաների նույնացման համարները:  
	Տես ՀՀ արդարադատության նախարարության կարծիքը

Տես ՀՀ արդարադատության նախարարության կարծիքը

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է


